
				এই পাতাটির মুদ্রণ সংশোধন করা প্রয়োজন। 
VCY \o রাজমালা । [ दि ठौब्र
পরবর্তীকালে তাহার সমগ্র ভাগ ক্রমশ: মোগল শাসনের কুক্ষিগত হইয়াছে। তৎকালেও ঈশা খাঁ মসনদ আলীর বংশধরগণ এই অঞ্চলের জমিদার ছিলেন ।
প্রথমে সরাইল পরগণা শ্ৰীহট্ট চাকলার অধীন থাকিলেও সম্রাট ঔরঙ্গজেবের শাসন সময়ে বাঙ্গালার নৰাব সাইস্তা খাঁ কর্তৃক এই অঞ্চল ঢাকা নেজামতের অধীন এবং নাওরা মহাল ভুক্ত হয়। * তিতাস নদীর পূর্ব দিকস্থ ভূখণ্ড তখনও ত্রিপুরেশ্বরের হস্তগত ছিল, এই স্থান মহারাজ ধৰ্ম্মমাণিক্য (২য়), দেওয়ান মুরমহামুদের পুত্র দেওয়ান নাছিরমহামুদকে দান করেন। এই দান উপলক্ষে ত্রিপুরেশ্বরের যে অলৌকিক ঔদার্য্য প্রকাশ পাইয়াছিল, তাহ পরবর্তী লহরে বিবৃত
• হইবে ।
অতঃপর এই পরগণা উত্তরোত্তর নানা ব্যক্তির হাত ঘুরিয়া, বর্তমানকালে তাহার অধিকাংশ স্বৰ্গীয় অশুতোষনাথ রায় মহাশয়ের বংশধরগণের হস্তে পতিত হইয়াছে।
সাম্বুল —(২০ পৃঃ—১২ পংক্তি)। এই স্থানের বিবরণ রাজমালা প্রথম লহরের ২৫৩ পৃষ্ঠায় প্রদান করা হইয়াছে।
সুৰত্বাইখুঙ্গ –(৪৩ পূঃ—২ পংক্তি)। ইহা উনকোটা তীর্থের নামান্তর। মহারাজ স্ববড়াই (ত্রিলোচন) কর্তৃক এই স্থানে মন্দির নিৰ্ম্মিত হইয়াছিল বলিয়। তাহার নাম ‘সুবড়াইখুঙ্গ’ হইয়াছে। রাজমালায় পাওয়া যায় ;–


	তার পুত্র কুমার পরেতে রাজা হয় ॥

কিরাত আলয়ে আছে ছামুল নগর । সেই রাজ্যে গিয়াছিল শিবভক্তি তর ।
সুবড়াইখুঙ্গ নামে মহাদেব স্থান । করিল প্রণতি ভক্তি সেই ভাগ্যবান ॥”
রাজমালা – ১ম লহয়, ৪২-৪৩ পৃঃ । সংস্কৃত রাজমালায়ও এই স্থানের উল্লেখ আছে ;--
“কিরাত রাজ্যে স নৃপশাম্বুল মগরাস্তরে ।
শিবলিঙ্গং সমাদ্রাক্ষীং সুবড়াই কৃতে মঠে ॥” ইত্যাদি । সুবর্ণগ্রাম ;–(৪৪ পৃঃ–১৭ পংক্তি)। নামান্তর সোণার গাও। বর্তমান সময়ে এই স্থান পানাম নামে অভিহিত হইয়া থাকে। প্রবাদ অনুসারে, কোনও ত্রিপুরেশ্বর এই স্থানে বিস্তর স্বর্ণ দান (স্থবৰ্ণ বৃষ্টি) করিয়াছিলেন বলিয়া স্থানের নাম সুবর্ণগ্রাম হইয়াছে। স্থানট ব্রহ্মপুত্রের প্রাচীন খাত হইতে এক ক্রোশ দূরবর্তী।
• নাওরা মহাল-দ্বিতীয় আলমগীর সম্রাট ঔরঙ্গজেবের শাসনকালে মঘ ও পর্তুগীজ জলদসু্যদিগকে দমন করিবার নিমিত্ত বঙ্গের শাসনকৰ্ত্ত সায়েস্তা খা খিজির পুরে (নারায়ণ গঞ্জের উত্তরাংশে) নাওর’ ৰিভাগ সংস্থাপন করেন । এই সমরতরী বিভাগের ব্যয় নিৰ্ব্বাহাৰ্থ ১১২টা মহালের রাজস্ব "উমলে নাওরা” নামে নিৰ্দ্ধারিত হয়। তৎকালে সরাইলের জমিদার ৪• খান। কোৰ নৌকা সংগ্রামকালে প্রদান করিতে বাধ্য ছিলেন ।

